
გვირილებთან მივდივარ (სახუმარო)

არ წახვიდე...
დამელოდე...
ხომ გითხარი: მოვდივარ.
რა შორსა ხარ...
მაგრამ ასე
გულთან რატომ მგონიხარ?
გამიგონე...
გამაგონე
შენი სუნთქვის რიტმები...
მზერა თან გამომაყოლე,
ამადევნე ფიქრებიც...
დამელოდე...
რა ხანია
მხოლოდ შენკენ მოვრბივარ...
მარტო ერთხელ გნახავ, თორემ...
მართლა გიჟი როდი ვარ?..
გნახავ:
სიტყვებს გაგაყოლებ...
ჩემს ნამზეურ ღიმილსაც...
მერე წადი...
მე ისედაც:
გვირილებთან მივდივარ.

